
	1.
	ՀՀ ֆինանսների նախարարություն
23.03.2018թ. 

N 01/2-4/5219-18

	Նախագծի 1-ին կետի 2-րդ ենթակետով առաջարկվում է ժառանգի (ժառանգների) կող​մից ձեռնարկատիրական գոր​ծունեության առարկա հանդիսացող գույքի մասով ժառան​գութ​յունը ընդունելու դեպքում ֆի​զի​կական անձի մահվան կամ ֆիզիկական անձին դատա​րա​նի վճռով մահացած ճա​նա​չե​լու դեպքում մահվան օրվա դրությամբ նրա չկատարված հար​կային պար​տա​վո​րությունները (բա​ցառությամբ անշարժ գույքի հարկի և (կամ) փո​խա​դրա​միջոցների գույքահարկի գծով հար​​​կային պարտավորությունների) համարել նրա ժա​ռա​նգի (ժառանգ​ների) կողմից ստանձ​​​​նած:
Վերոգրյալի կապակցությամբ հայտնում ենք, որ ֆի​զի​կական անձի մահվան կամ ֆիզի​կական անձին դատա​րա​նի վճռով մահացած ճա​նա​չե​լու դեպքում մահվան օրվա դրու​թյամբ նրա չկատարված հար​կային պարտավորությունների հետ կապված կարգավո​րումները սահմանված են ՀՀ հարկային օրենսգրքի 51-րդ հոդվածով: Բացի այդ, «Իրավական ակտերի մասին» ՀՀ օրեն​​քի 9-րդ հոդվածի 4-րդ մասի 2-րդ կետի համաձայն` ֆիզիկական և իրավաբանական ան​​ձանց կողմից վճարվող հարկերի, տուրքերի և այլ պարտադիր վճարների տեսակները, չա​փը, վճարման կարգը սահմանվում են բացառապես ՀՀ օրենքներով:

Հաշվի առնելով վերոգրյալը` առա​ջարկում ենք հանել նախագծի 1-ին կետի 2-րդ ենթակետը:

Նախագծով առաջարկվում է նոտարների կողմից բացի ձեռնար​կա​տիրական գոր​ծու​նեության առարկա հանդիսացող՝ ժառանգած գույքի վերաբերյալ տեղեկությունից տրա​մադրել նաև տեղեկություն ժառանգի (ժառանգների) կողմից հարկային պարտա​վո​րու​թյունները ստանձնելու վերաբերյալ:

Վերոգրյալի կապակցությամբ առաջարկում ենք նախագծից հանել 3-րդ կետը և ՀՀ կա​ռա​​վա​րութ​​յան 2017 թվա​կանի հոկտեմբերի 5-ի N1264-Ն որոշման 4-րդ կետում (նոտարի կող​մից ներկայացվող տեղե​կատվություն) ավելացնել նոր ենթակետեր հետևյալ խմբա​գրու​թյամբ.

«6) ժառանգի (ժառանգների) կողմից ժառանգությունը ստանձնելու վերաբերյալ.

7) ժառանգի (ժառանգների) կողմից ժառանգությունը ընդունելուց հրաժարվելու վերա​բե​րյալ:»:


	Ընդունվել է:
	Նախագծում կատարվել են համապատասխան փոփոխություններ:

	2.
	ՀՀ տնտեսական զարգացման և ներդրումների նախարարություն
16.03.2018թ. 

N 01/22.2/2011-18

	Առաջարկություններ չկան 

	3.
	ՀՀ արդարադատության նախարարություն
27.04.2018թ. 

N 01/14/54207-18

	1.Նախագծի նախաբանն անհրաժեշտ է խմբագրել՝ հղում տալով այն հիմնական իրավական ակտին, որի համաձայն նախատեսվում է ՀՀ կառավարության 2017 թվա​կանի հոկտեմբերի  5-ի թիվ 1264-Ն որոշման մեջ լրացումներ կատարել: Մասնավորապես խոսքը վերաբերում է ՀՀ հարկային օրենսգրքի 51-րդ հոդվածի 5-րդ մասին՝ համաձայն նախագծի հիմնավորման:
2. Նախագծի 1-ին կետի 3-րդ ենթակետում ,,նոր,, բառից հետո անհրաժեշտ է լրացնել ,,6-րդ և 7-րդ,, բառերը, իսկ ,,խմբագրությամբ,, բառը փոխարինել ,,բովան​դա​կութ​յամբ,, բառով՝ համաձայն ,,Նոր​մա​տիվ իրավական ակտերի մասին,, ՀՀ օրենքի 33-րդ հոդվածի պահանջների:
3.Նախագծին կից ներկայացված Ձև 1-ն անհրաժեշտ է ներկայացնել հավելվածի ձևով և նորմատիվ իրա​վական ակտի համապատասխան մասում հղում տալ այդ հավելվածին՝ համաձայն ,,Նորմատիվ իրավական ակտերի մասին,, ՀՀ օրենքի 13-րդ հոդվածի 9-րդ մասի պահանջնեի:
	Ընդունվել է: 
Ընդունվել է:

Ընդունվել է:
	Նախագծում կատարվել են համապատասխան փոփոխություններ:

Նախագծում կատարվել են համապատասխան փոփոխություններ:

Նախագծում կատարվել են համապատասխան փոփոխություններ:

	4.
	ՀՀ կառավարության աշխատակազմի իրավաբանական վարչության եզրակացություն
	1. Նախաբանում ««Նորմատիվ իրավական ակտերի մասին» Հայաս​տանի Հանրապետության օրենքի 1-ին հոդվածի 2-րդ մասը և» բառերն անհրաժեշտ է փոխարինել «Նոր​մատիվ իրավական ակտերի մասին» օրենքի» բառերով, քանի որ նախա​գիծը չի պարունակում անհատական կամ ներքին ակտերի վերաբերյալ դրույթներ,

2. 1-ին կետի 2-րդ ենթակետում «որոշմամբ հաստատված հավելված-ում» բառերն անհրաժեշտ է փոխա-րինել «որոշման հավելվածում» բառե-րով, 

3. 1-ին կետի 4-րդ ենթակետից անհրաժեշտ է հանել «N1» թիվը, քանի որ իրավական ակտում կատարվող փոփոխություններն ուժի մեջ են մտնում միաժամանակ, ոչ թե հերթականությամբ, 

4. 1-ին կետի 4-րդ ենթակետով լրացվող 6-րդ ենթակետում, ինչպես նաև աղյուսակի լրացման կարգի 17-րդ կետում «ստանձնել» բառն՝ իր հոլովաձևերով՝ անհրաժեշտ է փոխարինել «ընդունել» բառով՝ իր համապատասխան հոլովաձևերով՝ համաձայն ՀՀ քաղաքացիական օրենսգրքի 73-րդ գլխի, 

5. 1-ին կետում անհրաժեշտ է լրացնել որոշումը 2-րդ հավելվածով լրացնելու վերաբերյալ դրույթ, 

6. 2-րդ կետն անհրաժեշտ է համապատասխանեցնել «Նորմատիվ իրավական ակտերի մասին» օրենքի 23-րդ հոդվածի 2-րդ մասին, 

7. 2-րդ կետով նախատեսվում է հետադարձ ուժ տալ նախագծին՝ մինչդեռ դա հակասում է ՀՀ Սահմանադրության 73-րդ հոդվածի 1-ին և «Նորմատիվ իրավական ակտերի մասին» օրենքի 28-րդ հոդվածի 2-րդ մասերին, 

8. աղյուսակի լրացման կարգի 1-ին պարբերությունն անհրաժեշտ է համարակալել, 

9. աղյուսակի լրացման կարգի 2-րդ պարբերությունն ավելորդ է, 

10. աղյուսակի լրացման կարգում «հայրանունը» բառերից հետո անհրաժեշտ է լրացնել «(նշված լինելու դեպքում)» բառերը, 

11. աղյուսակի լրացման կարգի 6-րդ կետի անհրաժեշտությունն անհասկանալի է, քանի որ միևնույն տեղեկատվությունը 5-րդ կետում լրացվում է՝ անկախ անձի նոտար/անհատ ձեռնարկատեր լինելու փաստից, 

12. աղյուսակի լրացման կարգի 27-րդ կետի 2-րդ նախադասությունն ընդհանուր կարգավորում է և վերաբերում է ամբողջ աղյուսակի լրացմանն, այլ ոչ միայն 27-րդ կետին՝ հետևաբար այն անհրաժեշտ է սահմանել առանձին կետի տեսքով, 

13. աղյուսակի լրացման կարգի 27-րդ կետում «հանդիսացող գույքի» բառերն անհրաժեշտ է փոխարինել «հանդիսացող» բառով, 

14. միաժամանակ առաջարկում ենք աղյուսակը սահմանել ոչ թե առանձին հավելվածի այլ գործող հավելվածին կից ձևի տեսքով,

15. նախագծի վերաբերյալ առաջարկում ենք ստանալ նաև Նոտարական պալատի կարծիքը:


	Ընդունվել է 

Ընդունվել է: 

Ընդունվել է
Ընդունվել է ի գիտություն
Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է:

Ընդունվել է:
Ընդունվել է: 

Ընդունվել է:

Ընդունվել է:

	Նախագծում կատարվել է համապատասխան փոփոխություն:

Նախագծում կատարվել է համապատասխան փոփոխություն:

Նախագծում կատարվել է համապատասխան փոփոխություն:

Հարկ է նկատի ունենալ, որ որոշման նախագծի ընդունման անհրաժեշ-տությունը պայմանավորված է ՀՀ հարկային օրենսգրքի 51-րդ հոդվա-ծի 5-րդ մասի կատարման ապահով-մամբ, իսկ այդ նույն մասում՝ խնդրո առարկա հարցը վերաբերում է հար-կային պարտավորություններն ստանձնելուն:
Նախագծում հարցը կարգավորված է 1-ին կետի 3-րդ ենթակետով: 
Նախագծում կատարվել է համապատասխան փոփոխություն:
Նախագծում կատարվել է համապատասխան փոփոխություն:

Աղյուսակի լրացման կարգի 1-ին պարբերությունը համարակալվել է: 

Աղյուսակի լրացման կարգի 2-րդ պարբերությունը նախագծից հանվել է: 

Նախագծում կատարվել է համապա-տասխան փոփոխություն:

Կետը հստակեցվել է, հաշվի առնելով, որ աղյուսակի 5-րդ կետը վերաբերում է միայն անհատ ձեռնարկատեր կամ նոտար չհամարվող ֆիզիկական անձին, իսկ 6-րդ կետը՝ միայն անհատ ձեռնարկատիրոջը և նոտարին:

Նախագծում կատարվել է համապա-տասխան փոփոխություն:

Նախագծում կատարվել է համապա-տասխան փոփոխություն:

Հարկ է նկատի ունենալ, որ աղյուսակը ներկայացվել է առանձին հավելվածի տեսքով հիմք ընդունելով ՀՀ արդարադատության նախարար-ության փորձագիտական եզրակա-ցությունը:
Նախագիծը ներկայացվել է նոտարական պալատի կարծիքին:

	5.
	ՀՀ արդարադատության նախարարություն
27.04.2018թ. 

N 01/14/54207-18

	1/ Նախագծի 1-ին կետի 1-ին ենթակետից, 3-րդ և 4-րդ ենթակետերից անհրաժեշտ է հանել <ժառանգների> բառը՝ ելնելով <Նորմատիվ իրավական ակտերի մասին> ՀՀ օրենքի 16-րդ հոդվածի 8-րդ մասի պահանջներից:
	Ընդունվել է
	Նախագծում կատարվել է համապա-տասխան փոփոխություն:



	
	
	2/ Նախագծի 1-ին կետի 1-ին ենթակետով նախատեսվում է  Հայաստանի Հանրապետության կառա​վա​րութ​​յան 2017 թվա​կանի հոկտեմբերի 5-ի N1264-Ն որոշման վերնագրում, դրա 1-ին կետում, հավելվածի վերնագրում և 1-ին կետում <գույքի> բառից հետո լրացնել <և ժառանգի (ժառանգների) կողմից հարկային պարտավորությունները ստանձնելու> բառերը: Քանի որ ՀՀ քաղաքացիական օրենսգրքի 1244-րդ հոդվածի համաձայն ժառանգները ժառանգության իրավունքի վկայագիրը ստանալուց հետո իրենց անցած գույքի արժեքի սահմաններում հատուցում են սույն օրենսգրքի 1242 հոդվածում նշված ծախսերը, ապա նախագծի 1-ին կետի 1-ին ենթակետում անհրաժեշտ է <կողմից> բառից հետո լրացնել <իրեն անցած գույքի արժեքի սահմաններում> բառերը:

	Ընդունվել է ի գիտություն


	ՀՀ հարկային օրենսգրքի 51-րդ հոդվածի առաջին մասի համաձայն՝ Ֆիզիկական անձի մահվան կամ ֆիզիկական անձին դատարանի վճռով մահացած ճանաչելու դեպքում մահվան օրվա դրությամբ նրա չկատարված հարկային պար​տա​վորությունները (բացա​ռութ​յամբ անշարժ գույքի հարկի և (կամ) փոխադրամիջոցների գույքահարկի գծով հարկային պարտավորութ​յուն​ների) կատարվում են նրա ժառանգի կողմից (մեկից ավելի ժառանգների դեպքում չկատարված հարկային պարտավորությունները կատարվում են ժառանգների կողմից՝ ժառան​գած՝ ձեռնարկատիրական գործու​նեության առարկա հանդիսացող գույքի շուկայական արժեքին համա​մասնորեն): Նշված կարգա​վորումներին համապատասխան` ժա​​ռանգին անցնում է մահվան օրվա դրությամբ մահացածի չկատարված հարկային պարտավորությունները:

Հարկ է նաև նկատի ունենալ, որ առաջարկությունը դուրս է այս նախագծի կարգավորման շրջանակ​ներից, քանի որ նոտարի կողմից հարկային պարտավորության մե​ծութ​յան վերաբերյալ տեղե​կատվութ​յան չի ներկայացվում:



	
	
	3/ Նախագծի 1-ին կետի 2-րդ ենթակետում <բառը> բառն անհրաժեշտ է փոխարինել <տառը և թիվը> բառերով:


	Ընդունվել է:


	Նախագծում կատարվել է համապատասխան փոփոխություն

	
	
	4/ Նախագծի 4-րդ կետի 6-րդ ենթակետում <ստանձնելու> բառը չի համապատասխանում ՀՀ քաղաքացիական օրենսգրքի 73-րդ գլխի պահանջներին: 


	Ընդունվել է ի գիտություն:

	Հարկ է նկատի ունենալ, որ որոշման նախագծի ընդունման անհրաժեշ-տությունը պայմանավորված է ՀՀ հարկային օրենսգրքի 51-րդ հոդվա-ծի 5-րդ մասի կատարման ապահով-մամբ, իսկ այդ մասում՝ խնդրո առարկա հարցը վերաբերում է հար-կային պարտավորություններն ստանձնելուն:



	
	
	5/ Նախագծին կից հավելվածի համաձայն նոտարի վրա պարտականություն է դրվում ներկայացնելու տեղեկատվություն մահացածի մասին, այդ թվում,  տեղեկատվություն նրա՝ անհատ ձեռնարկատեր կամ նոտար հանդիսանալու դեպքում նաև հաշվառման հասցեի մասին: Ընդ որում նոտարը կարող է և չտիրապետել մահացած ֆիզիկական անձի վերջին հաշվառման կամ վերջին բնակության վայրի տեղեկատվությանը՝ հաշվի առնելով ՀՀ քաղաքացիական օրենսգրքի 1189-րդ հոդվածի 2-րդ մասի իրավակարգավորումը, ըստ որի եթե ժառանգատուի բնակության վերջին վայրն արտասահմանում է կամ անհայտ է, ապա ժառանգության բացման վայր է համարվում ժառանգության զանգվածի մեջ մտնող անշարժ գույքի կամ դրա առավել արժեքավոր մասի, իսկ անշարժ գույքի բացակայության դեպքում` շարժական գույքի կամ դրա առավել արժեքավոր մասի գտնվելու վայրը: 

Ուստի առաջարկվում է հավելվածի տվյալ սյունակը լրացնել <հայտնի լինելու դեպքում> բառերով:
	Ընդունվել է:


	Նախագծում կատարվել է համապա-տասխան փոփոխություն

	
	
	6/ Նախագծին կից հավելվածի 21-րդ և 22-րդ սյունակներում պետք է ներկայացվի տեղեկատվություն կադաստրային արժեքի և արժեքի մասին: Սակայն անհրաժեշտ է նշել, որ նոտարը տեղեկատվություն չի ստանում ժառանգությունը ժառանգի կողմից ընդունելու, ժառանգությունից հրաժարվելու և ժառանգությունը ձևակերպելու ժամանակ: Եվ եթե կադաստրային արժեքի վերաբերյալ նոտարը կարող է հարցում կատարել իրավասու մարմին, ապա գույքի արժեքի վերաբերյալ, ստացվում է, որ ժառանգը պետք է ներկայացնի գնահատման ակտ, ինչը գտնում ենք ավելորդ և լրացուցիչ աշխատանք թե նոտարների, թե քաղաքացիների համար: Ուստի առաջարկվում է հանել հավելվածի 21-րդ և 22-րդ կետերը:
	Ընդունվել է:


	Նախագծին կից հավելվածի լրացման կարգի համաձայն 21-րդ և 22-րդ սյունակներին համապա​տաս​խան` պետք է ներ​կայացվի տեղեկատվություն կադաստրային արժեքի և արժեքի մասին միայն տեղեկատվության առկայության դեպքում:


	
	
	Բացի այդ առաջարկվում ենք որոշման մեջ հստակեցնել, որ նոտարը հաշվետվությունն ուղարկում է ժառանգությունը ժառանգների կողմից ձևակերպելու և վկայագիր ստանալուց հետո, այլ ոչ թե ժառանգությունն ընդունելու կամ հրաժարվելու վերաբերյալ դիմում ներկայացնելուց հետո, քանի որ ժառանգը կարող է ընդունել ժառան​գությունը, սակայն չներկայանալ ձևակերպելու և վկայագիր ստանալու:


	Ընդունվել է:


	Նախագծում կատարվել է համապա-տասխան փոփոխություն:



	
	
	Առաջարկում ենք հստակեցնել, որ մինչև ՀՀ հարկային օրենսգրքի փոփոխությունները և Որոշումն ուժի մեջ մտնելը մահացած և ձեռնարկատիրական գոր​ծունեութ​յամբ զբաղված քաղաքացիների ժառանգության ձևակերպման դեպքում նոտարը այն տեղե​կատվութ​յունը չի ներառելու հաշվետվության մեջ:


	Ընդունվել է մասնակի:
	Նախագծով սահմանվել է, որ նոտարը տեղեկատվություն ներ​կա​յացնելու միայն ՀՀ հարկային օրենսգրքի ուժի մեջ մտնելուց հետո մահացած կամ դատարանի վճռով մահացած ճանաչված ֆիզիկական անձի ժառանգի (ժառանգների) կողմից ժառանգված՝ ձեռնար​կատիրական գործունեության առար​կա հանդիսացող գույքի և ժառանգի (ժառանգների) կողմից հարկային պարտավորություններն ստանձնելու մասին:

	
	
	7/ Հարկ է նշել նաև, որ, ՀՀ նոտարական պալատը, կարևորելով նախագծի ընդունումը, առաջարկում է կազմակերպել աշխատանքային քննար​կում:
	
	31.07.2018թ կազմակերպվել է աշխատանքային քննարկում ՀՀ նոտարական պալատի և ՀՀ ՊԵԿ մասնագետների մասնակցությամբ, որի ընթացքում քննարկվել են վերոնշյալ առաջարկությունները:


